
Brahmakrita Shiva Stuti

ப்³ரஹ்மக்ரு’தா ஶிவஸ்துதி:

ப்³ரஹ்மோவாச -

ஹிரண்யபா³ஹோ ப்³ரஹ்மா த்வம் விஷ்ணுஸ்த்வம் ஜக³த: பதி: ।
ஸ்ரு’ஷ்டிஸ்தி²திவிநாஶாநாம் ஹேதுஸ்த்வம் கேவலம் ஹர ॥ 70॥
த்வமஷ்டமூர்திபி: ⁴ ஸர்வம் ஜக³த்³வ்யாப்ய சராசரம் ।
உத்பாத³க:ஸ்தா²பகஶ்ச நாஶகஶ்சாபி விஶ்வக்ரு’த் ॥ 71॥
த்வாமாராத்⁴ய மஹாதே³வ முக்திம் யாதா முமுக்ஷவ: ।
ராக³த்³வேஷாதி³பி⁴ஸ்த்யக்தா:ஸம்ஸாரவிமுகா² பு³தா:⁴ ॥ 72॥
(த்ரு’தீயம் யத்³ப⁴வேந்நேத்ரம் லலாடஸ்த²ம் மஹேஶ்வர ।
ஸததம் ப்⁴ராஜமாநம் தத் சித்ர்யம் தேஜீ முமுக்ஷுபி:⁴ ॥ 72க ॥)

விபி⁴ந்நவாய்வக்³நிஜலௌக⁴வர்ஜிதம்
ந தூ³ரஸம்ஸ்த²ம் ரவிசந்த்³ரஸம்யுதம் ।

த்ரிமார்க³மத்⁴யஸ்த²மநுப்ரகாஶகம்
தத்த்வம் பரம் ஶுத்³த⁴மயம் மஹேஶ்வர ॥ 73॥

யத³ஷ்டஶாக²ஸ்ய தரோ: ப்ரஸூநம்
சித³ம்பு³வ்ரு’த்³த⁴ஸ்ய ஸமீபஜஸ்ய ।

தபஶ்ச²த:³ஸம்ஸ்த²கி³ஶஸ்ய பீநம்
ஸூக்ஷ்மோபக³ம் தே வஶக³ம் ஸதை³வ ॥ 74॥

அத: ⁴ ஸமாதா⁴ய ஸமீரணஸ்வநம்
நிருத்³த்⁴ய சோர்த்³த்⁴வம் நிஶி ஹம்ஸமத்⁴யத: ।

ஹ்ரு’த்பத்³மமத்⁴யே ஸுமுகீ²க்ரு’தம்
ரஜ: பரந்து தேஜஸ்தவ ஸர்வதே³க்ஷ்யதாம் ॥ 75॥

ப்ராணாயாமை: பூரகை:ஸ்தம்ப⁴கைர்வா
ரிக்தைஶ்சித்ரைஶ்சோத³நம் யத்பராக்²யம் ।

த்³ரு’ஶ்யாத்³ரு’ஶ்யம் யோகி³பி⁴ஸ்தே ப்ரபஞ்சா:

ப்³ரஹ்மக்ரு’தா ஶிவஸ்துதி:

ஶுத்³த⁴ம் வ்ரு’த்³த⁴ம் தத்த்வதஸ்தேऽஸ்தி லப்³த⁴ம் ॥ 76॥
ஸூக்ஷ்மம் ஜக³த்³வ்யாபி கு³ணௌக⁴பீநம்

ம்ரு’க்³யம்பு³தே: ⁴ ஸாத⁴நஸாத்⁴யரூபம் ।
சௌரைரக்ஷைர்நோஜ்ஜி²தம் நைவ நீதம்

வித்தம் தவாஸ்த்யர்த²ஹீநம் மஹேஶ ॥ 77॥
ந கோபேந ந ஶோகேந ந மாநேந ந த³ம்ப⁴த: ।
உபயோஜ்ய து தத்³வித்தமந்யதே²வ விவர்த⁴தே ॥ 78॥
மாயயா மோஹித: ஶம்போ⁴ விஸ்ம்ரு’தம் தே ஹ்ரு’தி³ஸ்தி²தம் ।
மாயாம் பி⁴ந்நம் பரிஜ்ஞாய தா⁴ரயாऽऽத்மாநமாத்மநா ॥ 79॥
மாயாஸ்மாபி: ⁴ ஸ்துதா பூர்வம் ஜக³த³ர்தே² மஹேஶ்வர ।
தயா த்⁴யாநக³தம் சித்தம் ப³ஹுயத்நை: ப்ரஸாதி⁴தம் ॥ 80॥
ஶோக: க்ரோத⁴ஶ்ச லோப⁴ஶ்ச காமோ மோஹ: பராத்மதா ।
ஈர்ஷ்யாமாநௌ விசிகித்ஸா க்ரு’பாஸூயா ஜுகு³ப்ஸதா ॥ 81॥
த்³வாத³ஶைதே பு³த்³தி⁴நாஶஹேதவோ மநஸோ மலா: ।
ந த்வாத்³ரு’ஶைர்நிஷேவ்யந்தே ஶோகம் த்யஜ ததோ ஹர ॥ 82॥
இதி காலிகாபுராணே அஷ்டாத³ஶாத்⁴யாயாந்தர்க³தா ப்³ரஹ்மக்ரு’தா ஶிவஸ்துதி:
ஸமாப்தா ।

